
GUNSTELING-VERSIES 

UIT HvD SE MANDJIE 

uit: sabiepark –  ons foto-album 

Kampvuurtjie 

Here, as ek regtig 

vir enigiets, maar 

enigiets, mag bid –

Here, kan ek maar

vir ewig by my

kampvuurtjie bly sit? 

uit: polisie, polisie, ons reënboog is geroof!
Verstopte Kanale

Elke denkbare kanaal -

van nasaal tot urinaal - 

is verstop of skeef of krom,

dis die kruis van ouderdom!

Herinneringe   

O, ek onthou die rats gimnassie,

pronknooi van die dorp Makwassie

wat 'n aand van louter passie

daar op die klapperhaar-matrassie!

Toe kom 'n nooi van Cullinan,

'n skitter-diamant soos min,

en ook 'n stukkie Welkom-goud -

'n regte skat en heerlik stout!  

Die orrelis van Berg-en-Dal

soos sy kon terg, sy maak jou mal; 

uit Hertzogville, bedees en stil,

kom een met hartstog - en 'n wil! 

Die ernstige een van Botrivier,

party dag sy's bra bot en suur,

maar, boeta, dit was puur plesier 

soos sy kon toor op haar klavier!

'n Bondel energie uit Vryheid

had altyd vir 'n vrytjie ty-heid;

vergeet ook nie daai turbo-outjie - 

Me. Bikini van Amanzimtoti!

Maar my nooi van Bultfontein,

vir haar het ek nou goed getryn                                         

(of sy vir my, ek sal nie stry)     

dié dat ek nou die Heer kan dank 

vir lewenslank se samesyn!  

Ontnugtering 

Met 'n pistool teen die kop 

van Pieter-Dirk Uys,

sis ‘n gevaarlike rower: 

"Haal uit en wys!"

met bewende vingers 

word die rok oopgeknoop; 

"Haai antie!" brul hy, 

en lê al gillende oop!

Oor die  muur                                                                         

As ek die dag finaal dis-nis is,

my assies in ‘n nis gekis is,

kan jy maar oral vonkpos stuur:

die ou is oor – en in  – die muur!

Volstruisbegrafnis 

Ou volstruise, baie hartseer,

hoor dié ou-ou boodskap

telkens weer: 

"Stoffers is julle, 

en tot stoffers 

sal jul terugkeer!"

Viswaters 

In 'n huis waar selde rus is,

verkas die vader, as hy lus is,

gereeld na waters waar daar vis is. 

 Liewe Jan Taks 

Liewe Ontvanger, my vrou is weer swanger;

ons huisie se dak lek; ons kar is ge-haaijek;
só, liewe meneer, as dit reg is met jou,

sal ek maar vanjaar my belasting terughou!

Die Konsultant 

Die slim konsultant 

praat land en sand;

al praat hy deur sy nek,

hy weet hy kry sy tjek!

Badkamerskaal 

Net een skrale kilo 

op die badkamerskaal

is al wat Daan Drommel 

in 'n week kon behaal;

roep hy raadop: 

“Ek is moeg vir die pyn” -

en gaan vat in sy kelder 

nog 'n botteltjie wyn! 

Toi-toi

Gesoek vir 'n Afrika-ballet:

‘n duisend dansers, rond en vet; 

wat sodra die tromme roffel,

net wil aanhou skoffel, skoffel.

Braai-Beterweter 

Koes, of ek gooi jou 

met 'n stuk halfgaar wors,  

keer vir die braaivurk 

in jou rug of jou bors; 

vlieg in jou maai in , 

jou gatvlieg-maaier,

jy weet alewig beter 

as die rêrige braaier!

Plein-stories
Toe Strijdom vies sy kop wou skud,

ruk sy nek-beton geheel uit lit;

Oom Paul het nie 'n voet versit,

net vaster getrap ... en voortgedut.

Sending Reënboog 

Die Kabinet stig eers 

'n spesiale kommissie,

dié stuur op sy beurt 

'n duur ekspedisie: 

"Soek dag en nag, 

of jul moeg en afgesloof is,

bring net terug ...

ons reënboog wat geroof is!" 

Sikeleli wat?

Afrikaners het hul Stem verloor;

hum nou net saam in 'n neuriekoor:

Nkosi Sikelel iAfrika - 

moet tog net nie die woorde vra!

Die Wynsnob 

Die wynsnob trek sy neus op;

as die prys reg is

glo hy dat die wyn sleg is.

By Die Braai  

Ingehok soos watse gekke  

agter tralies en hoë hekke, 

met pistole by ons kole,

hou ons dikbek 

ons blink bekke. 

Rommelrosie 

Soos 'n selonsroos in die Suidoos,

waai 'n plastieksak in 'n boomtak;

'n moedswillige toeris hou hom dom: 

"Is dit werklik jul nasionale blom?"

Vetkoekpaleis 

Jong volstruis kla by sy ma:

dis swaar om  weer 

'n Ka-Ka-En-Ka te verdra -

in die laaste Ka-Ka-En-Ka

se maalvleis was pa!

Hygroman 

Vroulief lees fronsend 

aan 'n hygroman

en kyk haar ou beste 

bra skewerig aan;

"Ou man," sê sy later, 

"kom sê nou vir my -

weet ons ná 'n leeftyd 

nog só min van vry?"

Bly uit bed!

Vir die hondsiek sekswerker

het die dokter 'n paar moete;

die belangrikste van alles: 

“Bly asseblief op jou voete!”

Hoë Nood  

In die Boeing se sakeseksie 

kry die nimlike Koos   

'n hoë ereksie;

fluister hy 

vir sy (vroulike) maat:

"Dis die kaptein 

wat hier praat, 

daar's nood, ons moet stoot!"

Speel-Speel 

Sambok, staan styf,

hoeveel Viagra in jou lyf? 

Padkaart 

Hoe moet 'n arme meisie

leer om koers te hou

as niemand haar leer om

'n padkaart te vou? 

Ontboeseming  

Liewe  “Barbie” Hoogenboezem

ledig die beker tot sy droesem;

eers spot almal: sy't niks van voor 

na die mes stort haar bekers oor!

Na 60 jaar 

Die stofstreep van die jare

loop al 60 bulte oor,

‘n silwer skof lê agter, 

hoop ‘n goue lê  nou voor.

Oud en dom                                                                          

Ouderdom, benouderdom;

die oud buig die lyf al krommer,

die dom word, helaas, al dommer.
Kaap-ing

Die Kaap die slaap, die arme dêng;

hulle’t selfs sy naam kom kaap

vir ‘n misdaad in Gauteng!

Wittebrood-nood

Op sy wittebrood kry Thysie 

op ‘n nare plek ‘n nare puisie,

bruidjie skrik: iets is nie pluis-ie;

toe word die twee se wittebrood

‘n droeë, lange stuk hongersnood. 

Transformasie

Transformasie, degenerasie,

irritasie en frustrasie,

inflasie sprei soos inflammasie,

dan herwaardasie ... emigrasie? 

Melkbosstrand

Ek wonder of jy weet,

liewe Katrinatjie Keet,

hoe jy op die strand

die manne laat sweet

met jou drie lappies blou

wat niks binne kan hou,

en twee stringetjies tou

wat g’n mens kan vertrou.

+ Dr. Chris

Ook maar mens, ook maar lus

met dié kort grafskrif

sê ons: tot siens, dr. Chris!

Hemel 

Die trein stoom in   

by die stasie Hemel:

dis berg, see en sand

g’n mensegewemel;

‘n gryse oubaas gryp 

‘n engel se hand:  

“Gedoriewaar, kind, 

dis nes Melkbosstrand!”
Tergnet

Liewe ou mater, moenie jou tyd so bly mors,

‘n tergnet-swerkater lei ‘n perd na die water

- en laat vrek hom dan daar van die dors!

Ou hen

Jy’s nog te jonk om te weet,

maar hou voorkant toe dop:

die ouer hen

maak die lekkerste sop. 

Williwêki 

Daai Thabo-ou was nou 

vir jou  ‘n gawe ou;

maar hierdie pres. Mbeki?

Vir hom wil dinge nettiwêki.

Ware herder

Een predikant het ‘n ligte kant,

sy skapies lag hul papies;

Ds. Meer Bedees, ‘n ware herder, 

Se troppie wei al verder…verder. 

Lewe in die bos

Die lewe in die bos

dié is so wonderlik;

jy drink jou koffie

uit ‘n ou jam-blik,

jy pak jou vuurtjie

net met hardekool,

en jy kyk in jou

voëlboekie

wat is watter voël. 

Rietskraal

Die aanvatlike Ralietjie Rall

boer net heeldag op die skaal,

maar soos sy krimp

van dun tot dunner

raak die vatplek min tot minder. 

Kus en keur 

Susan Genis of haar kleiner sus?

oor watter een die lekkerste kus,

word al lank gestry in Vredelus;

na weer en weer en weer probeer

(‘n klassieke geval van kus en keur)

is by hierdie man g’n twyfel meer:

Susan kan Kleinsus heelwat leer!

Oude doos

Konsertmeester Stephan Lacocksi

dra sy viola in ‘n flentergat boksie:

‘n ware virtuoos – uit die oude doos! 

Kon-nie-bad-nie

‘n Kwade kat wou een aand bad

in der-dagen-sat Islamabad.

Toe het ‘n stoutgat wie-weet-wat

Die bad se gat se prop gevat. 

Ja, daardie kat se twak was nat

Daai aand toe sy ‘n bad wou vat

In der-dagen-sat Islamabad. 

Goed gaar

Wat maak Oom Kallie daar?

Wat maak Oom Kallie daar?

Sy potjie kom vanaand nie klaar,

Oom Kallie raak al vinnig gaar!
Lisa se klavier

Die bure hamer teen die mure;

dis wragtig al halfvier;

daai Lisa tokkel steeds klavier. 

Paal bo water 

Meisie, dit staan soos ‘n paal bo water;

onthou, berou, kom soms eers 

nege maande later! 

ongepubliseer: stigtelik 

Kersgebed

Heer, hoor seblief ons hartsgebede:

skenk ons die Kersfees  seën en vrede;

hou ons van nou af Woord-paraat,  

leer  ons U taal van liefde praat. 

Dankbare terugblik    

U genade is so ruim en groot,

dat elke sondaar in sy nood,

elke dag en mildelik

(sy magie sommer trommeldik),

kan smul aan U genadebrood. 

Resep vir sukses  

‘n Eenvoudige resep vir sukses:

doen elke dag jou allerbes:

die Liewe Heer sorg vir die res!

Gebed van ‘n ou man

Liewe Heer, vergewe my 

vir als wat ek nooit reg kon kry:

om U in nee’drigheid te dien,

soms anderman se punt te sien;

om nooit vir U wil voor te sê

en AL my naastes lief te hê.

.  

Leeuloop

Die Satan loop rond

Soos vuilbaard wat brul;

Pas op, dis ‘n leeuloop 

Met ‘n reuse-verskil.

Robbie Wessels se leeuloop

Is dalk skalks … of plein laf, 

Maar Ou Niek lok sy prooi

Na ‘n ewige straf.         

Vriend, spits dus jou ore,

Hou jou oë wawyd oop:

Kan ‘n mensvreterleeu wees 

Wat daar loop, wat daar loop… 

Ongepubliseeer: nie so stigtelik

Bruidjies en bytjies 

Die lekkerste tydjies op huwelikskuitjies 

is wanneer die bruidjies 

als moet leer van blomme … en bytjies. 
Lekker lyf 

‘n Afvlerk-duif

 kry grênd verblyf 

in ‘n reuse-tenk 

gegiste druif;

voordat jy kon 

tel tot vyf

had onse duif …

‘n lekker lyf. 

Die afslaer 

Met permissie:

loop maar lig 

by ‘n vendusie;

pas op, trap fyn, 

wees wawyd-wakker;

hou goed dop 

vir darie rakker -

hy verkwansel 

gou-gou-gou

‘n vrieskas 

aan ‘n Eskimo.

inskrywing vir Sanparke se skryfkompetisie (2006):  

Letaba Indaba 

Welcome, welcome                                                                       

To restcamp Letaba
Where all animals gather

For their Kruger Indaba.

Delegates pour in 

From all over the Park;

They greet with a grunt,

They trumpet and bark.

Even the Nile crocodile, 

Looking fierce for a while,  

Bares all his teeth 

In a smile wide a mile. 

The last to fly in,

from the woods of Pafuri,

Is, breathtaking to watch,

The blue-crested lourie.   

No sign yet of any baboon,

Only an SMS, short and sweet: 

“There’s a feast up my street,

But I’ll see you soon.” 

In the Chair is the Sable  

From the southern border,

He hammers the table 

And calls them to order. 

The Scripture is read

By a greying old leopard;

From Psalm 23: 

The Lord is my shepherd 

Business includes 

A complaint from King Lion:

Not enough time here 

To dine and to wine. 

Poor buffalo has a serious woe: 

“Why should an animal die

for the simple sake

of a mere buffalo pie? 

Striped zebra whines crossly:

“Kwa-ha! Kwa-ha! Wait, mate,

The stripes at a crossing

Should never be straight.  

Mighty elephant is blunt: 

“On my way to Letaba 

I trampled two poachers 

On an illicit elephant hunt.” 

Battle tank rhino jumps up

In excited approval:  

“Please, let’s all endorse

The poachers’ removal.”

Then a motion is moved: 

“Let’s also stay cool”, 

Which is loudly approved   

From the hippopotamus pool.  

The debate that ensues 

Is intense but it’s short;

Finally elephant wins 

A huge vote of support. 

The tension is broken, 

By skyscraper giraffe 

Who votes with his neck, 

And raises a laugh. 

Then: “ Time for a break,”

Calls a wide awake snake

And off they all saunter 

For a cake ….or a steak.  

Versies uit Volkiedae (1957): 

              The snow goose  (‘n beryming van 

              Paul Gallico se klassieke boekie)

White were the sails in the moonlight

Of the small boat afloat in the bay,

And furious flames licked to heaven 

And smoke clouds wandered away.

But a white bird came flying and 

honking

Through the darkening mist in the sky,

On the brink of destruction it hovered

With a queer sense of fear in its cry. 

The boat had a ghostly appearance:

Its sails were withered and torn,

And the man at the tiller was shouting,

And the white bird was blowing its horn.

The man was a hunchback and ugly;

His hands were bent at the wrist, like a 

claw;

But his face had a glow of excitement

As only his love for the hunted could  

draw.

He saved several hundreds of soldiers

And sailed, with the snow goose above,

Back to the lighthouse at Aelder

And to Fritha, the girl of his love.

An officer found him abandoned,

A bird was perching the rail;

The hunchback was badly machine 

gunned,

To return to his love he did fail.  

                  Verlange  (in studietyd spesiaal 

                  uitgetimmer vir die jaarblad) 

Vanaand is 'n aand van verlange,

Dit klink uit die aandwind se lied.

Dit straal uit 'n wolklose hemel

Waar 'n eensame ster stil verskiet.

Dit spoel soos musiek oor die vlaktes,

Deur die paddas se koor in die vlei;

Ja, vanaand spreek jou stem weer so 

helder

En kom weer jou droombeeld na my.

Vanaand leef jy weer in my drome;

Ek sien weer jou oë se blou, 

Verruk deur jou ewige skoonheid

Tot die hemelse visie verflou.

Helaas, daardie droom is verganklik

En sterf weg in die duistere niet.

So kort en so skoon is sy duurte

Soos die eensame ster wat verskiet.

Maar wat baat dit om net te bly hunker,

Jaar in en jaar uit te verlang?

Ek sien steeds 'n ster aan die hemel

En ek hoor nog die aandwind se sang.

